
Abstrak
Leksikon ing basa Jawa wis tau ditliti, nanging leksikon kang ateges tumindak durung tau ditindakake. Kamangka penganggone tembung-tembung utawa leksikon kang asring digunakake dening manungsa yaiku leksikon kang ateges tumindak. Adhedhasar bab kasebut, mula leksikon kang ateges tumindak digoleki sesambungan paradhigmatik lan sintagmatike. Underane panliten iki yaiku: (1) apa wae jinise sesambungan paradhigmatike leksikon basa Jawa kang ateges tumindak? lan (2) apa wae jinise sesambungan sintagmatike leksikon basa Jawa kang ateges tumindak? Tujuwane panliten iki yaiku ngandharake lan njlentrehake: (1) jinise sesambungan paradhigmatike leksikon basa Jawa kang ateges tumindak lan (2) jinise sesambungan sintagmatike leksikon basa Jawa kang ateges tumindak.

Leksikon kang ateges tumindak ing Desa Kemiri Kecamatan Kandangan Kabupaten Kediri kasil diklumpukake ana 193 tembung kang dumadi saka 73 tembung pakartine sirah, sangang tembung pakartine gembung, 76 tembung pakartine tangan, lan 26 tembung pakartine sikil. Asile panliten iki yaiku, leksikon kang ateges tumindak nduweni sesambungan paradhigmatik kang dijlentrehake lumantar tabel-tabel supaya bisa digoleki drajad pepadhan lan tegese saben tembunge. Jinise sesambungan paradhigmatik ana loro, hipernimi lan hiponimi kang asipat netep lan ora netep. Dene jinise sesambungan sintagmatik ana loro yaiku enkapsulasi lan dhistribusi kang asipat enkapsulatif lan dhistributif. Asile panliten iki nuduhake yen tembung kang asipat netep sajrone sesambungan paradhigmatik nduweni sipat enkapsulatif sajrone sesambungan sintagmatik. Dene sipate tembung kang ora netep sajrone sesambungan paradhigmatik nuduhake sipat dhistributif sajrone sesambungan sintagmatik. 

Tembung wigati: paradhigmatik, sintagmatik, leksikon, lan tumindak..
PURWAKA

Isine bab purwaka iki ngenani (1) landhesane panliten, (2) punjere lan underane panliten, (3) tujuwane panliten, (4) paedahe panliten, (5) watesane panliten, lan (6) panjlentrehane tetembungan. Andharan kang luwih cetha ana ingg ngisor iki.
Landhesane Panliten

Tembung minangka sawijine wujud tuturan paling cilik kang nduweni makna (Aristoteles sajrone Ullman, 2012:30). Saben tembung kang dipocapake dening manungsa mesthi ngandhut makna kang nduweni tujuwan kanggo ngandharake bab tartamtu. Makna kang dinduweni saben tembung mesthi gumantung karo bab apa wae kang ana sajrone tembung nalika madeg dhewe. Tembung-tembung kang madeg dhewe bisa diweruhi maknane saka bausastra uga penganggone basa sabendina. Sawijine penganggone tembung-tembung kang asring dipocapake dening manungsa yaiku tembung-tembung kang ateges tumindak.

Leksikon kang ateges tumindak kaya dene tembung mangan lan mamah uga nduweni sesambungan kang raket. Sanajan mangan lan mamah padha-padha nggunakake tutuk, nanging komponen maknane wis beda. Yen mangan tegese nglebokake panganan ing cangkem, dimamah lan dilulu (Sudaryanto, 2001:554). Dene mamah nduweni teges nglembutake panganan nganggo untu (Sudaryanto, 2001:550). Adhedhasar tegese kang kaya mangkono bisa didudut yen mamah minangka sawijine komponen maknane mangan kang nduweni sesambungan paradhigmatik (sesambungan isor ndhuwur). Saliyane iku uga ana sesambungan antarane tembung nutul lan ndulit. Tembung nutul tegese ndemek nganggo sadriji, dene ndulit nduweni teges njupuk nganggo driji siji. Rong tembung kaebut nduweni sesambungan teges padha-padha pakartine driji, kang kalebu sajrone sesambungan sintagmatik (sesambungan sajajar).

Adhedhasar anane sesambungane tembung-tembung kang nduweni teges tumindak kanthi pakartine perangan awake manungsa, mula kanggo nggoleki sesambungan apa wae kang ana, ditindakake kanthi nggoleki jinise sesambungan paradhigmatik lan sintagmatike. Sesambungan paradhigmatik yaiku sesambungan antarane perang-perangane basa sajrone tataran tartamtu kanthi perang-perangane liya sanjabane tataran kasebut kang bisa diwolak-walik (Kridalaksana, 2008:172). Dene sesambungan sintagmatik yaiku sasambungan linier antarane perang-perangane basa sajrone tataran tartamtu (Kridalaksana, 2008:223). Adhedhasar panemune ahli basa kasebut bisa didudut yen sesambungan paradhigmatik minangka sesambungan teges kang asipat ngisor ndhuwur dene sesambungan sintagmatik minangka sesambungan kang asipat linier utawa sajajar. 

Punjer lan Underane Panliten

Adhedhasar lelandhesane panliten ing ndhuwur, kang dadi punjere panliten iki yaiku sesaambungan paradhigmatik lan sintagmatike leksikon ing basa Jawa kang ateges tumindak. Kanthi dhasar iku, mula Underane panliten iki yaiku: (1) apa wae jinise sesambungan paradhigmatike leksikon basa Jawa kang ateges tumindak? lan (2) apa wae jinise sesambungan sintagmatike leksikon basa Jawa kang ateges tumindak?
Tujuwane Panliten

Adhedhasar  punjere panliten ing ndhuwur, tujuwane panliten iki yaiku kanggo ngandharake lan njlentrehake : (1) jinise sesambungan paradhigmatike leksikon basa Jawa kang ateges tumindak lan (2) jinise sesambungan sintagmatike leksikon basa Jawa kang ateges tumindak.
Paedahe Panliten

Asile panliten kang arupa andharan lan jlentrehan ngenani jinise sesambungan paradhigmatik lan sintagmatike leksikon basa Jawa kang ateges tumindak bisa ngrembakake ilmu basa Jawa mligine bab semantik ngenani topik makna leksikal. Asile panliten iki uga dikarepake bisa dadi sumber pasinaonan kanggo piwulang ing pawiyatan luhur mligine bab sesambungan paradhigmatik lan sintagmatike leksikon kang ateges tumindak. 

Watesane Panliten

Watesane panliten iki ana loro, kapisan yaiku basa kang ditliti ing panliten iki saka basa kang saben dina dienggo cecaturan masarakat ing Desa Kemiri Kecamatan Kandangan Kabupaten Kediri. Kapindho saka punjere panliten iki yaiku sipate sesambungan paradhgmatik lan sintagmatike tembung-tembung kang ateges tumindak.
Panjlentrehe Tetembungan

Tetembungan kang digunakake ing panliten iki ana telu yaiku (1) paradhigmatik, (2) sintagmatik, (3) leksikon kang ateges tumindak.  Tegese tetembungan kasebut bisa dijlentrehake ing ngisor iki.

1) Paradhigmatik yaiku sesambungan antarane perangan-perangane basa sajrone tataran tartamtu kanthi perangan-perangan liya sanjabane tataran kasebut kang bisa diwolak-walik. Kayata ukara Dheweke kabeh dolanan bal frasa dheweke kabeh bisa disulihi karo tembung dheweke, kancane, lan sapanunggale semono uga tembung dolanan bisa diganteni karo tembung nyadhuk, nyundhul, lan nggiring  (Kridalaksana, 2008:172). 

2) Sintagmatik yaiku sasambungan linier antarane perangan-perangan basa sajrone tataran tartamtu. Kayata sesambungan antarane tembung aku, dolanan, lan bal sajrone ukara Aku dolanan bal. (Kridalaksana, 2008:223).

3) Leksikon yaiku (1) perangane basa kang ngemot sakabehe bab kang ngandut makna lan penganggone tembung sajrone basa, (2) kaskayane tembung kang dinduweni sawijine pamicara, panulis, utawa sawijine basa; kosakata; (Kridalaksana, 2008:142).  Lan Tumindak asale saka tembung tindak kang ateges patrap, solah, laku, mlaku, ngambah ing. Banjur oleh seselan dadi tembung tumindak kang nduweni teges mlaku, ditindakake (Poerwadarminta, 1939:613). Adhedhasar tegese leksikon lan tumindak kasebut bisa didudut yen tegese leksikon kang ateges tumindak yaiku perangane basa awujud tembung-tembung kang nduweni teges nglakoni samubarang.
TINTINGAN KAPUSTAKAN
Isine bab tintingan kapustakan iki ana loro yaiku iki ngenani (1) konsep-konsep kanggo panliten iki lan (2) teori kanggo panliten iki. Andharan kang luwih cetha ana ingg ngisor iki.
Konsep-Konsep ing Panliten Iki

Konsep-konsep sajrone panliten iki ana telu yaiku: sesambungan paradhigmatik, sesambungan sintagmatik, lan leksikon kang ateges tumindak. Andharan luwih cetha ngenani konsep-konsep kasebut bisa dideleng ing ngisor iki.
1. Sesambungan Paradhigmatik

Konsep ngenani sesambungan paradhigmatik diandharake dening Oka lan Suparno (1994:77), tegese sesambungan paradhigmatik yaiku sesambungan kang asipat vertikal, minangka sesambungan antarane perangane pocapan (perangane kang ana, dipocapake) lan perangane kang ora ana sajrone pocapan. Perangan kang ora ana iku minangka perangan kang dikira-kira. Adhedhasar bab kasebut, mula sesambungan paradhigmatik uga diarani sesambungan. Kaya dene tembung-tembung arane seduluran, nduweni sesambungan asosiatif. Semono uga tembung dulur kang dituturake utawa dirungokake, tembung kasebut nduweni asosiasi utawa nduweni paradhigma karo tembung-tembung adhik, mas, mbak, ponakan, paklik, bulik, pakdhe, lan budhe. 

Samsuri (sajrone Oka lan Suparno, 1994:77-78) uga ngandharake yen sajrone basa nduweni titikan kang asipat relasi asosiatif lumantar bab kang meh padha utawa kang mbedakake. Yen nganggo dhasar kasebut, tembung seneng nduweni paradhigma karo tembung bungah lan susah. Yen sesambungan paradhigmatik iku ana pambedane, tembung seneng kanthi semantis nduweni paradhigma karo tembung susah, tembung lemu nduweni paradhigma karo tembung kuru, tembung adoh nduweni paradhigma karo tembung cedhak.

Adhedhasar katrangan para ahli ing ndhuwur bisa didudut yen sesambungan paradhigmatik yaiku sesambungan antarene perang-perangane basa sajrone tataran tartamtu kang ora disebutake sajrone pocapan. Sesambungan paradhigmatik bisa dikelompokake adhedhasar perang-perangane kang padha utawa beda kang ora disebutake kanthi langsung sajrone tuturan, mula saka iku nduweni sipat netep lan ora netep. Dene perangane sesambungan paradhigmatik adhedhasar idenditas lan inklusine diperang dadi telu yaiku hiponimi, meronimi, lan sinonimi.

1) Jinise Sesambungan  Paradhigmatik
Wedhawati, lkk. (1990:8) ngandharake yen tipe sesambungan makna inklusi kang diduweni verba basa Jawa. Tipe sesambungan makna inklusi yaiku sesambungan makna spesifik karo makna generik. Dene tetembungan kang umume dinggo ngarani sesambungan iki yaiku hiponimi.

Miturut Oka lan Suparno (1994:247), hiponimi dumadi saka rong komponen, yaiku klas ndhuwur lan klas ngisor. Klas ndhuwur diarani hipernim lan klas ngisor diarani hiponim. Dene andharan luwih jangkep ngenani jinise sesambungan paradhigmatik, bakal diandharake ing ngisor iki.

(1) Hipernim 

Parera (2004:80) uga ngandharake yen hipernimi minangka sawijine sesambungan makna kang nuduhake anane tembung kang nuweni makna luwih jembar sajrone kelompok makna tartamtu. Kaya dene tembung manggul lan nggendhong kang kang kalebu sajrone makna utawa superordinat tembung nggawa. Bisa didudut yen hipernim yaiku sesambungan kang asipat ndhuwur-ngisor kang ora bisa diwolak-walik. Sesambungan saka ndhuwur karo ngisor kang dimaksud yaiku anane sesambungan saka maknane tembung kang umum karo tembung kang nduweni makna mligi. 

(2) Hiponim

Wedhawati, lkk. (1990:8) ngandharake yen hiponimi yaiku sesambungan makna spesifik karo makna generik. Maknane sawijine tembung kalebu sajrone tembung liya kayata, tembung ngempit kang kalebu sajrone maknane tembung nggawa. Tembung nyidhuk, maknane kalebu sajrone maknane tembung njupuk. Makna spesifik minangka hiponim saka makna generik lan makna generik diarani superordinat (Leech sajrone Wedhawati, lkk. 1990:8). Bisa didudut, yen maknane tembung ngempit hiponim saka maknane tembung nggawa lan maknane nyidhuk hiponim saka maknane tembung njupuk sing minangka generik kang diarani superordinat.

2) Sipate Sesambungan Paradhigmatik
Sesambungan paradhigmatik minangka sesambungane tembung kang ana antarane perang-perangane sanjabane tuturan. Perang-perangane kang ana sanjabane tuturan asipat vertikal  kang sinebut sistem lan kang asipt horisontal diarani struktur. Miturut Verhaar (sajrone Oka lan Suparno, 1994:81) struktur lan sistem iku asipat dhistribusi. Dhistribusi asipat komplementer lan paralel. Adhedhasar bab kasebut, mula sesambungan paradhigmatik nduweni sipat netep lan ora netep.
(1) Netep

Leech (sajrone Wedhawati, lkk., 1990:9) ngandharake yen tipe sesambungan makna komplementasi yaiku sesambungan makna kang nduweni perangane teges kang padha, nanging nuduheke komponen kontras kanthi nyata. Semono uga kang diandharake Oka lan Suparno (1994:81), dhistribusi bisa asipat komplementer amarga perang-perangane kang nduweni sesambungan sanjerone basa ora bisa nyulihi siji lan sijine. Adhedhasar bab kasebut, mula sesambungan paradhigmatik nduweni sipat kang netep.

(2) Ora Netep

Oka lan Suparno (1994:81), dhistribusi asipat paralel jalaran perang-perangane sanjerone basa kang nduweni sesambungan bisa nyulihi siji lan sijine. Unsur kang nduweni sesambungan paradhigmatis kang didhistribusikake sajrone sisitem umue bisa diganteni. Adhedhasar bab kasebut, mula sesambungan paradhigmatik nduweni sipat kang ora netep.
2. Sesambungan Sintagmatik

Miturut Kridalaksana (2008:223) sesambungan sintagmatik yaiku sasambungan linier antarane perang-perangane basa sajrone tataran tartamtu kayata sesambungan antarane aku lan kanca-kanca, dolanan, lan bal. 

Djajasudarma (2013:110) uga ngandharake ngenani tegese sesambungan sintagmatik. Sesambungan sintagmatik yaiku sesambungan antarane perang-perangane sajrone sawijine tuturan. 

Adhedhasar andharane para ahli kasebut bisa didudut yen sesambungan sintagmatik yaiku sesambungan linier antarane perang-perangane sajrone tuturan kang ora bisa diwolak-walik struktur leksikale sajrone frasa lan ukara amarga bisa ngowahi makna.
1) Jinise Sesambungan Sintagmatik
Sesambungan sintagmatik minangka sesambungan linier antarane perang-perangane sajrone tuturan kang ora bisa diwolak-walik struktur leksikale sajrone frasa lan ukara amarga bisa ngowahi makna. Sesambungan sintagmatik. Adhedhasar bab kasebut, jinise sesambungan sintagmatik bakal diandharake ing ngisor iki.
(1) Dhistribusi
Verhaar (sajrone Oka lan Suparno, 1994:81) uga ngandharake ngandharake yen dhistribusi sipat komplementer uga paralel. Dhistribusi asipat komplementer yen perang-perangane kang sesambungan iku ora bisa diganteni siji lan sijine, nanging saling njangkepi. Banjur dhistribusi asipat paralel yen perang-perangane kang sesambungan iku bisa nyulihi unsur liyane. 

Adhedhasar panemune para ahlli basa kasebut bisa didudut yen sesambungan sintagmatik nduweni sipat dhistribusi. Dhistribusi ana kanga asipat komplementer uga paralel. Sipat konplementer yaiku anane sesambungan antarane perang-perangane iku basa kang ora bisa nyulihi siji-sijine nanging bisa padha-padha njangkepi. Dene sipat paralel yaiku anane sesambungan antarae perang-perangane basa iku bisa  bisa nyulihi siji lan sijine. Kalorone sipat dhistribusi kasebut ana sajrone konteks tartamtu.

(2) Enkapsulasi

Enkapsulasi yaiku perangane teges saka modifikasi sintagmatik . Semantik field kang diandharake Trier lan Weisgerber sajrone taun 1920-1930, banjur Prozig ing taun 1934 ngrembakake panemune ing bidhang semantik adhedhasar sesambungan rasa kang ana ing antarane tembung kang nuduhake sesambungan sintagmatik (Lyons, 1997:263-264). Prozig uga ngandharake kanggo lelandhesan teorine adhedhasar sesambungan sajrone sintagmatik bipatrit utawa kolokasi yaiku awujud saka tembung aran lan tembung kriya, utawa saka tembung aran lan kahanan rong leksem ing saben sintagmatik kasebutkaiket karo sesambungan kang diarani teges animistik, mula saka iku kanggo nggambarake sipate sesambungan iki yaiku ‘nyakot’ iku mesthi ngganggo ‘untu’ banjur ‘ndilat’ iku mesthi nganggo ‘ilat’ banjur ‘njenggong’ iku mesthi asu lan kang ‘pirang’ iku mesthi ‘rambut’. Adhedhasar jlentrehan ing ndhuwur bisa dingerteni yen sipate sesambugan sintagmatik ing antarane ‘nyakot’: ‘untu’, ‘ndilat’: ‘ilat’, ‘njenggong’: ‘asu’, lan ‘pirang’: ‘rambut’. 

Adhedhasar andharan ing ndhuwur bisa dingerteni yen komponen tembung saka modifikasi sintagmatik minangka enkapsulasi. Mula enkapsulasi rasa ‘tangan’ sesambungan karo ‘nggepuk’ lan enkapsulasi ‘ndilat’ sesambungan karo ‘ilat’.

3. Leksikon kang Ateges Tumindak

Tegese Leksikon yaiku (1) perangane basa kang ngemot sakabehe bab kang ngandut makna lan penganggone tembung sajrone basa, (2) kaskayane tembung kang diduweni sawijine pamicara, panulis, utawa sawijine basa; kosakata; (Kridalaksana, 2008:142).  Lan tegese tumindak asale saka tembung tindak kang ateges patrap, solah, laku, mlaku, ngambah ing. Banjur oleh seselan dadi tembung tumindak kang nduweni teges mlaku, ditindakake (Poerwadarminta, 1939:613). 

Adhedhasar tegese leksikon lan tumindak kasebut bisa didudut yen tegese leksikon kang ateges tumindak yaiku perangane basa awujud tembung-tembung kang nduweni teges nglakoni samubarang.

Teori kanggo Panliten Iki

Teori kanggo panliten iki yaiku teori fitur dhistingtif teges lan jlentrehan struktur batin. Simanjuntak (1990:11) ngandharake yen fitur dhistingtif yaiku titikan kang asipat mligi kang mbedakake tembung siji lan liyane. Adhedhasar bab kasebut bisa dingerteni yen saben tembung kang wujude beda uga nduweni titikan teges kang beda. Kanggo nitiki saben tembung kang beda tegese kasebut, mula nganggo jlentrehan perangane teges lan jlentrehan perangane teges supaya tegese tembung bisa diweruhi kanthi njlentrehna wujud lan struktur batine.

METODHE PANLITEN
Panliten iki kalebu jinis panliten linguistik dheskriptif. Miturut Kridalaksana (2008:47) titikane panliten dheskriptif yaiku nggambarake bageyane tuturan lan sesambungane karo semantik, sintaksis, lan fonologi, lumrahe uga awujud gramatikal utawa variabel-variabel. Saliyane iku titikane panliten dheskriptif uga nggunakake teori dhasar, konsep dhasar, modhel uga ancangan panliten bab basa kaya umume. Dene sipate panliten iki yaiku sinkronis. Kaya kang diandharake dening Kridalaksana (2008:222), sinkronis gegayutan karo kedadeyan kang dumadi sajrone sawijine wektu kang winates, lan ora nggunakake pangrembakan kanthi historis. Adhedhasar panemune para ahli basa kasebut bisa didudut yen panliten iki kalebu panliten kang asipat sinkronis. Bab kasebut bisa didudut jalaran sajrone panliten iki nliti ngenani basa kang ana ing jaman saiki.
Dhata ing panliten iki yaiku dhata primer kang arupa dhata awujud leksikon basa Jawa kang ateges tumindak kang kinandhut sajrone cecaturane wong kang manggon ing Desa Kemiri Kecamatan Kandangan Kabupaten Kediri. Bab kasebut saemper karo andharane Sudaryanto (1993:10) yen dhata primer yaiku dhata kang arupa penganggone basa dening penutur kanthi lisan lan tulisan. 

Dhata kang arupa tembung-tembung kang ateges tumindak ing Desa Kemiri Kecamatan Kandangan Kabupaten Kediri kang nduweni sesambungan paradhigmatik banjur dijlentrehake lumantar tabel lan analisis leksikal. Miturut Suhardi (2013:26-27) analisis leksikal bisa diarani minangka jlentrehan adhedhasar unsur tembung-tembung utawa jlentrehan adhedhasar leksikon utawa bisa sinebut minangka analisis adhedhasar tembung miturut makna sajrone bausastra. Banjur dhata sintagmatik dijlentrehake kanthi jlentrehan struktur batin kang nduweni sipat enkapsulatif lan dhistributif.

Sawise diklumpukake lan dijlentrehake, dhata kasebut banjur disuguhake awujud jlentrehan asil panliten. Carane nyuguhake asile panliten iki yaiku kanthi cara formal lan informal (Sudaryanto, 1993:144).  Carane nyuguhake asil panliten kanthi cara formal lan informal. Cara formal yaiku nyuguhake asil panliten kanthi cara nggunakake angka-angka lan kodhe-kodhe kayata: tandha (+), (-), lan (√) uga tabel-tebel kang disuguhake kanggo ngandharake dhatane paradhigmatik lan sintagmatik. Dene kanthi cara informal yaiku nyuguhake asil panliten kanthi cara nggunakake tembung-tembung kang salumrahe supaya bisa dingerteni lan dipahami dening saben pawongan kang maca asil panliten iki.
JLENTREHAN DHATA LAN DHISKUSI ASILE PANLITEN 

Bageyan iki diprinci dadi loro, yaiku (1) andharan lan jlentrehane paniten sarta (2) asile panliten lan dhiskusi asil panliten.
Andharan lan Jlentrehane Panliten

Andharan lan jlentrehane dhata ing bab iki  ngrembug ngenani rong perangan yaiku jinise sesambungan paradhigmatike leksikon basa Jawa kang ateges tumindak lan jinise sesambungan sintagmatike leksikon basa Jawa kang ateges tumindak. Dhata kang arupa tembung-tembung kang nduweni teges tumindak mligine ngenani pakarti kang ditindakake perangan awake manungsa bakal diandharake lan dijlentrehake kaya ing ngisor iki.
1.  Jinise Sesambungan Paradhigmatik Leksikon kang Ateges Tumindak Adhedhasar Perangane Awak
Jinise sesambungan paradhigmatike leksikon kang ateges tumindak ing panliten iki diperang adhedhasar perangan awake manungsa kang bisa makarti. Kaya kang diandharake ing bab II, ora kabeh perangan awake manungsa bisa makarti. Perangane awak kang bisa makarti yaiku perangan awak kang bisa nglakoni samubarang kanthi cara obah utawa ora obah kaya dene njiwit minangka pakartine tangan mligine driji, amarga driji sing obah dene nyablek uga pakartine tangan sing obah tangan.

Adhedhasar andharan ngenani perangane awak kang bisa makarti kasebut, bisa didadekake dhasar pamerange leksikon kang ateges tumindak. Tumindake manungsa, mligine kang ditindakake dening perangan awake manungsa dijlentrehake lumantar bagan ing ngisor iki.

Bagan 1

Bageyane Awak kang Bisa Makarti



 


Adhedhasar bagan ing ndhuwur bisa diweruhi yen tuimindake manungsa adhedhasar bageyane awak kang bisa makarti bisa dibage dadi papat yaiku sirah, gembung, tangan, lan sikil. Awak minangka hipernim saka sirah, gembung, tangan, lan sikil. Nanging bageyane awak kasebut minangka perangan gedhe saka perangan-perangan ragane manungsa kang bisa makarti. Perangan kang luwih cilik maneh yaiku perangan saka sirah, tangan, gembung, lan sikil.
1) Sipate Sesambungan Paradhigmatik kang Netep ing Pakartine Awak

Ing bab tintingan kapustakan wis dijlentrehake ngenani sipate sesambungan paradhigmatik kang netep lan ora netep. Yen sesambungan kang asipat netep nduweni teges ora subtitutif utawa ora bisa diganteni nganggo tembung liyane. Tembung kasebut mung ana ing panggonan tartamtu lan ora ditemokake ing panggonan liyane. Andharan kang luwih cetha ana ing ngisor iki.
(1) Sipate Sesambungan Paradhigmatik kang Netep ing Perangane Sirah

Sirah miangka bageyan paling ndhuwur saka perangane awak. Bageyan kasebut isih ana perangan kang luwih cilik maneh yaiku rai, kuping lan gulu. Perangan kasebut adhedhasar perangane sirah kang bisa makarti. Ana 73 tembung minangka wujud pakartine sirah kang asipat netep nduweni drajad pepadhan 88,8%. Drajad pepadhane saben tembung-tembung kasebut padha kabeh. Bab kasebut nuduhake yen saben tembung mung bisa ditindakake ing sapanggonan wae utawa saperangane awak.

Pitung puluh telu tembung pakartine sirah kang asipat netep kasebut dibedakake adhedhasar perangane sirah kang bisa makarti. Tembung nyundhul, kebenthuk, lan mengkerut nduweni pepadhan adhedhasar pakartine bathuk. Pepadhan adhedhasar pakartine mripat ana tembung nangis, mlerok, melek, merem, kedhep, nglirik, mendelik, mlilik, mecicil, mlirik, mlorok, mentheleng, mandeng, nyawang, mlolo, mendolo, kethip, ndeleng, ndelok, lan, nginceng. Banjur tembung ngambu, sisi, lan ambegan nduweni pepadhan adhedhasar pakartine irung. Dene tembung nyucup, ngombe, nyruput, mangan, ngokop, omong, nglamudi, nyentak, ngongkon, nggetak, mbisiki, ndleming, nggremeng, ngguyu, watuk, njerit, glegeken, kemu, maido, angop, mlengeh, ngowoh, ndomblong, nyekakak, nyekikik, kecapan, idu, ngiler, lan wahing nduweni pepadhan adhedhasar pakartine tutuk. Banjur tembung nyecep, mencep, umik-umik, methot, mecucu, mesem, mangap, mingkem, lan nyaprut nduweni pepadhan adhedhasar pakartine lambe. Tembung mamah, nyokot, lan nggeget nduweni pepadhan adhedhasar pakartine untu. Dene tembung ndilat nduweni pepadhan pakartine ilat. Banjur tembung ngrungokake nduweni pepadhan adhedhasar pakartine kuping. Lan kang pungkasan yaiku tembung ndhangak, ndhingkluk, noleh, lan gedheg nduweni pepadhan adhedhasar pakartine gulu.

(2) Sipate Sesambungan Paradhigmatik kang Netep ing Perangane Gembung

Gembung minagka hiponim saka perangane awak. Sajrone gembung ana perangan kang luwih cilik maneh. Perangan kasebut minangka dhasar kanggo njlentrehake drajad pepadhan pakartine gembung. 9 tembung minangka pakartine gembung kang asipat netep nduweni drajad pepadhan 75%. Drajad pepadhane saben tembung-tembung kasebut padha kabeh. Bab kasebut nuduhake yen saben tembung mung bisa ditindakake ing sapanggonan wae utawa saperangane awak.
Sangang tembung kasebut dijlentrehake drajad pepadhan adhedhasar perangane gembung kang bisa makarti. Tembung manggul, nrengguluk, lan mikul nduwe drajad pepadhan adhedhasar pakartine pundhak. Banjur tembung ndengkek, mbungkuk, lan nggendhong nduweni drajad pepadhan adhedhasar pakartine geger. Dene tembung ngising lan ngentut nduwe djrajad pepadhan adhedhasar pakartine silit. Lan tembung nguyuh nduweni drajad pepadhan adhedhasar pakartine kelamin.
(3) Sipate Sesambungan Paradhigmatik kang Netep ing Perangane Tangan

Tangan minangka perangane awak kang ana ing sisih kiwa lan tengene gembung. Anane tangan kasebut bisa nindakake pakarti kang maneka warna. Kaya kang wis diandharake sadurunge yen pakartine tangan kang asipat netep ana 72 tembung nduweni drajad pepadhan kang padha yaiku 75%. Drajad pepadhan kasebut ana adhadhasar telung fitur diistingtif perangane tangan kang bisa makarti yaiku sikut, epek-epek lan driji, sarta driji.
Pitung puluh loro tembung kasebut dijlentrehake drajad pepadhan adhedhasar perangane tangan kang bisa makarti. Drajad pepadhan adhedhasar pakartine kelek ana rong tembung yaiku tembung ngamboni lan mithing. Tembung nyikut lan ndhengku nduweni drajad pepadhan adhedhasar pakartine sikut. Banjur tembung nyawuk, nyembah, ngampleng, njambak, nulis, nggepuk, nyurung, nggegem, mrekes, ngangkat, nglinting, nyabut, mbubut, nyukil, nyuthik, nyathut, ngerok, ngeruk, nyidhuk, nimba, nyaut, ngusung, nuntun, nggandheng, nyigar, nugel, nyablek, mbegug, napuk, mijet, ngusap, keplok, cawik, so, dhadha, ngawe, ngelus, nggrayahi, ngilani, nyangga, malang kerik, saliman lan nonyo nduweni drajad pepadhan adhedhasar pakartine epek-epek lan driji. Dene tembung njewer, nyengkiwing, ngacung, nyincing, nyuwek, nggunting, nyuwil, methik, mithes, ngethak, dhidhis, petan, nylenthik, nyakar, ngrawuk, ngetik, ngethak, nyethot, njawil, nduding, nutul, njimpit, njumput, mipil lan ndulit nduweni drajad pepadhan adhedhasar pakartine driji.
(4) Sipate Sesambungan Paradhigmatik kang Netep ing Perangane Sikil

Pakartine sikil kang asipat netep ana 26 tembung. Nemlikur tembung minangka pakartine sikil kang asipat netep kasebut nduweni drajad pepadhan kang padha yaiku 90%. Drajad pepadhan kasebut dibedakake klawan sepuluh fitur distingtif. Fitur-fitur kasebut kanggo uga kanggo nemtokake dhasar kanggo nemtokake drajad pepadhan.

Kaya kang wis diandharake ing ndhuwur, yen pakartine sikil kang asipat netep ana nemlikur tembung. Tembung-tembung kasebut ora asipat dhistributif kang ateges mung bisa ditindakake dening sepuluh fitur distingtif pakartine sikil ing ndhuwur. Diwiwiti saka tembung slonjor nduweni drajad pepadhan adhedhasar pakartine pupu. Banjur tembung nungkak nduweni drajad pepadhan adhedhasar pakartine tungkak. Tembung njejeg, anjlog, ngadeg, ndlamak, ngidak, lan ndhodhok nduweni drajad pepadhan adhedhasar pakartine dlamakan. Banjur tembung mekokok, ongkang-ongkang, jigrang, lan nyadhuk nduweni drajad pepadhan adhedhasar pakartine dhengkul nganti dlamakan. Drajad pepadhan adhedhasar pakartine dlamakan lan driji yaiku tembung jinjit, mancat, thimik-thimik, lan njegal. Tembung ngesod nduweni drajad pepadhan adhedhasar pakartine bokong nganti kentol. Tembung mekangkang, mlaku, mlayu, mlengkang, mbegagah, lan mlangkah nduweni drajad pepadhan adhedhasar pakartine pupu nganti dlamakan. Banjur tembung sila nduweni drajad pepadhan adhedhasar pakartine gares, kentol, kemiren, lan driji. Dene drajad pepadhan adhedhasar pakartine gares, kentol, tungkak, lan dlamakan yaiku tembung timpuh. Lan tembung nyempar nduweni drajad pepadhan adhedhasar pakartine kemiren lan dlamakan.
2) Sipate Sesambungan Paradhigmatik kang ora Netep ing Pakartine Awak

Ing bab tintingan kapustakan wis diandharake yen sipate sesambungan paradhigmatik ana loro yaiku asipat netep lan ora netep. Sipat netepe leksikon kang ateges tumindak wis dijlentrehake sadurunge iki. Banjur ing kene njelentrehake sipat kang ora netep sajrone leksikon kang ateges tumindak. Sipate sesambungan paradhigmatik kang ora netep uga diarani asipat dhistribtif tegese bisa nyulihi tembung liya. Dene tembung-tembung pakartine awak kang asipat ora netep diandharake ing ngisor iki.
(1) Sipate Sesambungan Paradhigmatik kang ora Netep ing Perangane Sirah

Sipate sesambungan paradhigmatik kang ora netep ana ing saperanagane leksikon pakartine sirah. Leksikon pakartine sirah kasebut asipat dhidtributif utawa bisa kanggo nyulihi tembung liya. Ana telung tembung minangka wujud pakartine sirah kang ora netep kang nduweni drajad pepadhan rong macem yaiku 60% lan 40%. Tembung-tembung kasebut yaiku tembung nyedhot, ngambung, lan useg-useg. Tembung kang nduweni drajad pepadhan 60% yaiku tembung ngambung lan ngambung. Dene tembung kang nduweni drajad pepadhan 40% yaiku tembung useg-useg.
(2) Sipate Sesambungan Paradhigmatik kang ora Netep ing Perangane Gembung

Gembung minangka sawijine perangan gedhe kapindho saka perangane awak. Perangan iki uga nduweni perangan-perangan cilik kang bisa makarti. Pakartine gembung saliyane kang asipat netep uga ana sing ora netep. Ana telung tembung kang asipat ora netep kasebut yaiku tembung ngembang, mimpes, lan ngongkek. Telung tembung kasebut nduweni drajad pepadhan 60% lan 40%. Tembung ngembang lan mimpes nduweni drajad 60%. Dene kang nduweni drajad 40% yaiku tembung ngongkek.
(3) Sipate Sesambungan Paradhigmatik kang ora Netep ing Perangane Tangan

Tembung-tembung ing pakartine tangan kang asipat ora netep cacahe ana papat. Sakabehe tembung kasebut nduweni drajad kang padha nanging kanthi perangane awak kanggo nindakake pakarti kang beda. Ana etang tembung kasebut nduweni angka drajad pepedhan 66,6%. Sanajan nduweni drajad kang padha, nanging dibekakae dening fitur perangane awak kang bisa nindakake pakarti tembung-tembung kasebut. Supaya luwih gamblang anggone ngerteni bedane tembung, dijlentrehake tegese saben tembung ing ngisor iki.

Tembung-tembung pakartine tangan kang asipat netep kasebut nuduhake yen petang tembung kasebut nduwen drajad pepadhan kang padha. Sanajan padha nanging isih ana bedane kayata tembung ngempit kang bisa ditindakake kelek lan pupu, tembung njiwit kang ditindakake driji tangan lan sikil, tembung ngukur kang ditindakake driji tangan lan sikil. Sakabehe tembung kasebut bisa nyulihi ora mung kanggo saperangane awak wae. Bab kasebut kang ndadekake petang tembung kasebut nduweni sipat ora netep.
(4) Sipate Sesambungan Paradhigmatik kang ora Netep ing Perangane Sikil

Tembung-tembung ing pakartine sikil kang asipat ora netep cacahe mung ana papat. Sakabehe tembung kasebut nduweni drajad kang padha nanging kanthi perangane awak kanggo nindakake pakarti kang beda. Fitur-fitur kang mbedakake lan wujud tembung apa wae kang nduweni sipat ora netep bisa dideleng ing tabel ngisor iki.

Conto: Tabel Drajad Pepadhane 
Leksikon Pakartine Sikil kang Asipat ora Netep 

	No
	Tembung-Tembung
	a
	b
	c
	d
	DP

	1
	ngempit
	+
	-
	+
	-
	50 %

	2
	njiwit
	-
	+
	-
	+
	50 %

	3
	ngukur
	-
	+
	-
	+
	50 %


Katrangan:





a = pupu

c = kelek

b = driji sikil

d =driji tangan


Tabel ing ndhuwur nuduhake yen ana petang tembung minangka pakartine sikil kang ora netep. Petang tembung kasebut nduweni angka drajad pepedhan 50%. Sanajan nduweni drajad kang padha, nanging dibekakae dening fitur perangane awak kang bisa nindakake pakarti tembung-tembung kasebut, cethane bisa dideleng saka tegese saben tembung ing ngisor iki.

	(1)
	ngempit

Tembung ngempit nduweni teges, yaiku pakartine sikil nalika pupu kiwa tengen nggawa barang.



	(2)
	njiwit

Tembung njiwit nduweni teges, yaiku pakartine sikil nalika pucuke driji loro mijet samubarang kanthi bebarengan.

	(3)
	ngukur

Tembung ngukur nduweni teges, yaiku pakartine sikil nalika kuku ngrauk perangane awak kang krasa gatel.



Jlentrehane tembung-tembung pakartine sikil kang asipat netep kasebut nuduhake yen petang tembung kasebut nduwen drajad pepadhan kang padha. Sanajan padha nanging isih ana bedane kayata tembung ngempit kang bisa ditindakake pupu lan kelek, tembung njiwit kang ditindakake driji tangan lan sikil, tembung ngukur kang ditindakake driji tangan lan sikil. Sakabehe tembung kasebut bisa nyulihi ora mung kanggo saperangane awak wae. Bab kasebut kang ndadekake telung tembung kasebut nduweni sipat ora netep.
2. Sipate Sesambungan Sintagmatik Leksikon kang Ateges Tumindak Adhedhasar Perangane Awak
 Kaya kang wis diandharake ing bab tintingan kapustakan yen sesambungan sintagmatik nduweni sipat loro yaiku enkapsulatif lan dhistributif. Adhedhasar bab kasebut mula sipate sesambungan sintagmatik leksikon kang ateges tumindak adhedhasar pakartine perangan awake manungsa ana rong perangan yaiku (1) sipat enkapsulatife pakarti perangane awak lan (2) sipat dhistributife pakarti perangane awak. Rong sipate sesambungan sintagmatik kasebut dijlentrehake kanthi gamblang ing ngisor iki.

1) Sipate Sesambungan Sintagmatik Enkapsulatif ing Perangane Awak
Sesambungan sintagmatik kang asipat enkapsulatif yaiku komponen kang ana sajrone tembung saka komponen modifikasi sintagmatik. Cethane kaya conto enkapsulasi obahe ‘tlapukan’ sesambungan karo ‘kedhep’. Tembung kriya ‘kedhep’ iku ing antarane komponen tembung utawa komponen maknane mesthi nganggo ‘tlapukan’. Mokal yen ‘kedhep’ iku nganggo irung.

Adhedhasar anggone nganalisis sipate sesambungan paradhigmatik sadurunge, ana kang sipate netep, kang tegese tembung-tembunge ora bisa asipat subtitutif utawa mung ana ing siji panggonan. Dadi tembung kang asipat netep iku ing sesambungan sintagmatik bisa asipat enkapsulatif. Leksikon sajrone pakartine awak kang asipat enkapsulatif ana petang perangan yaiku adhedasar pakartine sirah, gembung, tangan, lan sikil. Luwih gamblange bisa dijingglengi ing andharan ngisor iki.

(1) Sipate Sesambungan Sintagmatik Enkapsulatif ing Perangane Sirah
Sipate sesambungan sintagmatik kang enkapsulatif ing perangane pakartine sirah bisa diweruhi adhedhasar tetembungan kang sipate netep sajrone sesambungan paradhigmatik. Tembung-tembung pakartine sirah kang asipat enkapsulatif mung digunakake ing sawijine perangan kanthi perangane teges kang selaras.
Ana 73 tembung kang asiat enkapsulatif. Tembung kang nduweni sipat enkapsulatif diarani enkapsulator. Enkapsulator kasebut dibedakake adhedhasar objek lan rasa nalika nindakake pakartine sirah. Objek nalika tumindak dibedakake dadi loro yaiku objek kang awujud bangsa urip lan bangsa mati, dene rasa nalika nindakake dibedakake dadi papat yaiku rasa bungah, nggumun, mangkel, lan susah. 

Tembung-tembung kang enkapsulasine marang tipe makna obah ana 19 tembung yaiku nyundhul, kebenthuk, mengkerut, kedhep, kethip, kemu, mlengeh, kecapan, mencep, umik-umik. methot, mesem, mamah, nyokot, nggeget, ndhangak, ndhingkluk, noleh, lan gedheg. Banjur leksikon kang enkapsulasine marang makna weruh ana 15 tembung yaiku mlerok, nglirik, mendelik, mlilik, mecicil, mlirik, mlorok, mentheleng, mandeng, nyawang, mlolo, mendolo, ndeleng, ndelok, lan nginceng. Diterusne enkapsulasine tembung-tembung marang tipe makna mbuka ana 4 tembung yaiku  melek, ngowoh, ndomblong, lan mangap. Banjur tembung ana 4 tembung maneh kang enkapsulatif marang makna nutup yaiku tembung merem, mecucu, mingkem, lan nyaprut. Lan maneh ana tembung-tembung kang enkapsulasine marang makna nglebokake ana 10 tembung yaiku ambegan, nyecep, nyucup, ngombe, nyruput, mangan, ngokop, nglamudi, ndilat, lan ngrungokake. Banjur tembung nangis, sisi, omong, nyentak, ngongkon, nggetak, mbisiki, ndleming, nggremeng, ngguyu, watuk, njerit, glegeken, maido, angop, nyekakak, nyekikik, idu, ngiler, lan wahing minangka wujude 20 tembung nduweni sipat enkapsulatif marang makna ngetokake. Lan kang pungkasan yaiku tembung ngambu asipat enkapsulatif marang makna ngrasakake.

(2) Sipate Sesambungan Sintagmatik Enkapsulatif ing Perangane Gembung
Kaya kang wis diandharake sadurunge yen sesambungan sintagmatik kang asipat enkapsulatif bisa diweruhi adhedhasar sipat paradhigmatik kang netep sajrone leksikon pakartine gembung. Pakartine gembung ing kene diselarasake antarane wujude pakarti karo tipe makna kang ana sawijine pakartine.

Tembung-tembung kang mujudake pakartine gembung kasebut minangka enkapsulator. Diarani enkapsulator amarga tembung kasebut asipat enkapsulatif. Enkapsulator kasebut dibedakake adhedhasar objeke tumindak lan rasane gembung nalika nindakake pakartine gembung. Objeke tumindak dibedakake dadi loro yaiku objek barang urip lan barang mati. Dene rasa nalika nindakake dibedakake dadi rasa seneb lan kebelet.

Leksikon kang enkapsulasine marang tipe makna nggawa ana petang tembung yaiku tembung manggul, nrengguluk, mikul, lan nggendhong. Tembung kang enkapsulasine marang makna obah ana rong tembung yaiku ndengkek lan mbungkuk. Banjur tembung kang enkapsulasine marang makna ngetokake ana tembung tembung yaiku ngising, ngentut, lan nguyuh.

(3) Sipate Sesambungan Sintagmatik Enkapsulatif ing Perangane Tangan
Pakartine tangan kang asipat enkapsulatif, dijlentrehake adhedhasar sipat netepe pakartine tangan sajrone sesambungan paradhigmatik. Anane sipat enkapsulatif nduweni perangane teges kang kang selaras ing saben wujud pakarti.

Ana 72 tembung kang asiat enkapsulatif. Tembung kang nduweni sipat enkapsulatif diarani enkapsulator. Enkapsulator kasebut dibedakake adhedhasar objek lan rasa nalika nindakake pakartine tangan. Objek nalika tumindak dibedakake dadi loro yaiku objek kang awujud bangsa urip lan bangsa mati, dene rasa nalika nindakake dibedakake dadi papat yaiku rasa seneng, mangkel, muring, lan kuwatir.

Tembung-tembung minangka enkapsulator pakartine tangan yaiku nyikut, ngampleng, njambak, nggepuk, nyablek, nggepuk, lan sateruse. Dene enkapsulasine tembung-tembung kasebut yaiku nglarani, nahan, njupuk, obah, nyekel, nggawa, misah, ngresiki, ngremuk, lan golek.
(4) Sipate Sesambungan Sintagmatik Enkapsulatif ing Perangane Sikil
Sipat sesambungan sintagmatik kang enkapsulatif minangka wujud sesambungan kang didhasarake sipat netepe sesambungan paradhigmatik. Padha karo sing wis diandharake sarudurunge, yen sipat enkapsulatife leksikon kang ateges tumindak mesthi selaras karo perangane teges ing saben wujude tembung. Semono uga sajrone wujud pakartine sikil uga nduweni sipat kang kaya mangkono.

Tembung-tembung kang mujudake pakartine sikil minangka enkapsulator. Diarani enkapsulator amarga tembung kasebut asipat enkapsulatif. Enkapsulatore pakartine sikil ana 26 tembung, kang dibedakake adhedhasar objeke tumindak lan rasane gembung nalika nindakake pakartine sikil. Objeke tumindak dibedakake dadi loro yaiku objek barang urip lan barang mati. Dene rasa nalika nindakake dibedakake dadi rasa seneng, mangkel, lan bombong.

2) Sipate Sesambungan Sintagmatik Dhistributif ing Perangane Awak
Sesambungan sintagmatik kang nduweni sipat dhistributif yaiku sesambungan kang ana sajrone tembung-tembung sing nduweni panggonan luwih saka siji utawa bisa didhistribusikake. Tembung-tembung kang asipat dhistribusif bisa diweruhi adhedhasar sipat ora netepe leksikon sajrone sesambungan paradhigmatik.

Adhedhasar anggone nganalisis sipate sesambungan paradhigmatik sadurunge, ana kang sipate ora netep, kang tegese tembung-tembunge asipat subtitutif utawa ora mung ana ing siji panggonan. Dadi tembung kang asipat ora netep iku ing sesambungan sintagmatik bisa asipat dhistributif. Leksikon sajrone pakartine awak kang asipat dhistributif ana petang perangan yaiku adhedasar pakartine sirah, gembung, tangan, lan sikil. Luwih gamblange bisa dijingglengi ing andharan ngisor iki.
(1) Sipate Sesambungan Sintagmatik Dhistributif ing Perangane Sirah

Leksikon pakartine sirah kang asipat dhsitributif bisa diweruhi adhedhasar sipate sesambungan paradhigmatik kang ora netep. Sawise njlentrehake sipate leksikon pakartine sirah kang ora netep, ditemokake telung tembung kang asipat dhsitributif. Tembung-tembung kasebut kasebar ana ing petang tipe makna verba. Supaya luwih cetha, diandharake ing tabel ngisor iki.
Conto Tabel 

Leksikon Pakartine Sirah kang Asipat Dhistributif

	No
	Tembung-Tembung
	Bedane Tembung
	Tipe Makna

	
	
	objek
	rasa ing ati
	

	
	
	urip
	mati
	bungah
	susah
	

	1
	nyedhot
	√
	√
	-
	-
	nglebokake, njupuk

	2
	ngambung
	√
	√
	√
	-
	obah, krasa

	3
	useg-useg
	√
	√
	√
	√
	obah, krasa


Tabel ing ndhuwur nuduhake leksikon pakartine sirah kang asipat dhsitributif ana telung tembung yaiku nyedhot, ngambung, lan useg-useg. Dhistribusine tembung-tembung kasebut yaiku marang tipe makna verba kaya kang katulis ing kolom paling tengen sajrone tabel ing ndhuwur. Telung tembung kang asipat dhsitributif ing pakartine sirah iku minangka dhistributore. Bedane tembung-tembung kasebut yaiku adhedhasar objek lan rasa nalika nindakake. Objeke kaperang maneh dadi loro, yaiku barang urip lan mati. Banjur rasa ing ati uga diperang dadi loro yaiku rasa bungah lan susah. Tembung-tembung kang asipat dhsitributif kasebut bisa disubtitusi ing tipe makna liya. Tegese, tembunge bisa digunakake ing tipe makna liya. Luwih cethane bisa dideleng sajrone tabel ing ngisor iki. 

ContoTabel
Sipat Dhistributife Leksikon Pakartine Sirah

	No
	Tipe Makna

Leksikon
	obah
	nglebokake
	njupuk
	krasa

	1
	nyedhot
	-
	√
	√
	-

	2
	ngambung
	√
	 -
	-
	√

	3
	useg-useg
	√
	 -
	-
	√


Lumantar tabel ing ndhuwur bisa diweruhi subtitusine tembung-tembung kang asipat dhsitributif. Saben-saben tembung nduweni luwih saka satipe makna, kaya kang dituduhake tandha centhang. Tandha centhang uga nuduhake yen tembunge bisa ditampa. Dadi tembung kang asipat dhsitributif bisa disubtitusi ing tipe makna liya, dadi tembunge bisa digunakake ing luwih saka satipe makna verba.
(2) Sipate Sesambungan Sintagmatik Dhistributif ing Perangane Gembung

Sipat dhistribusife leksikon pakartine gembung bisa diweruhi adhedhasar sipate sesambungan paradhigmatik kang ora netep. Sawise njlentrehake sipate leksikon pakartine gembung kang ora netep, ditemokake telung tembung kang asipat dhsitributif. Tembung-tembung kasebut kasebar ana ing petang tipe makna.

Leksikon pakartine gembung kang asipat dhsitributif ana telung tembung yaiku ngembang, mimpes, lan ngongkek minangka dhistributor. Dhistribusine tembung-tembung kasebut yaiku marang tipe makna verba. Bedane tembung-tembung kasebut yaiku adhedhasar objek lan maksud nalika nindakake. Objeke kaperang maneh dadi loro, yaiku barang urip lan mati. Dene maksud tumindake uga kaperang dadi loro yaiku ambegan lan kesel.  Tembung-tembung kang asipat dhsitributif kasebut bisa disubtitusi ing tipe makna liya. Tegese, tembunge bisa digunakake ing tipe makna liya.
(3) Sipate Sesambungan Sintagmatik Dhistributif ing Perangane Tangan

Kaya dene leksikon pakartine sirah lan gembung kang asipat dhsitributif sing bisa diweruhi adhedhasar sipate sesambungan paradhigmatik kang ora netep, sipat dhistributife pakartine tangan uga kaya mangkono. Sawise njlentrehake sipate leksikon pakartine tengan kang ora netep, ditemokake petang tembung kang asipat dhsitributif. Tembung-tembung kasebut kasebar ana ing limang tipe makna verba.
Ana petang tembung yaiku ngempit, njiwit, ngukur, lan ngongkek minangka dhistributor. Dhistribusine tembung-tembung kasebut yaiku marang tipe makna verba. Bedane tembung-tembung kasebut yaiku adhedhasar objek lan rasa nalika nindakake. Objeke kaperang maneh dadi loro, yaiku barang urip lan mati. Dene nalika tumindak kaperang dadi lima yaiku nggawa, nglarani, obah, nyekel, lan nahan.  Tembung-tembung kang asipat dhsitributif kasebut bisa disubtitusi ing tipe makna liya. Tegese, tembunge bisa digunakake ing tipe makna liya. 

(4) Sipate Sesambungan Sintagmatik Dhistributif ing Perangane Sikil 

Tembung-tembung pakartine sikil kang asipat dhsitributif bisa diweruhi adhedhasar sipate sesambungan paradhigmatik kang ora netep. Sawise njlentrehake sipate leksikon pakartine sikil kang ora netep, ditemokake telung tembung kang asipat dhsitributif. Tembung-tembung kasebut kasebar ana ing petang tipe makna.
Leksikon pakartine sikil kang asipat dhsitributif ana telung tembung yaiku ngempit, njiwit, lan ngukur. Dhistribusine tembung-tembung kasebut yaiku marang tipe makna verba kaya kang katulis ing kolom paling tengen sajrone tabel ing ndhuwur. Telung tembung kang asipat dhsitributif ing pakartine sirah iku minangka dhistributore. Bedane tembung-tembung kasebut yaiku adhedhasar objek lan rasa nalika nindakake. Objeke kaperang maneh dadi loro, yaiku barang urip lan mati. Banjur rasa ing ati  diperang dadi telu yaiku rasa seneng, mangkel, lan gatel. Tembung-tembung kang asipat dhsitributif kasebut bisa disubtitusi ing tipe makna liya. Tegese, tembunge bisa digunakake ing tipe makna liya.
Asile Panliten lan Dhiskusi Asile Panliten
Asil panliten lan dhiskusi asil panliten ing kene disebutake adhedhasar andharan lan jlentrehane dhata ngenani sesambungan paradhigmatik lan sintagmatike leksikon basa Jawa kang ateges tumindak. Adhedhasar andharan lan jlentrehan kasebut bisa dingerteni yen leksikon kang ateges tumindak diperang adhedhasar pakartine perangan awake manungsa. Tembung-tembung minangka wujud pakartine perangan awake manungsa kasebut kasil dionceki sipat sesambungan paradhigmatik lan sintagmatike. Sipate sesambungan paradhigmatik yaiku netep lan ora netep, dene sesambungan sintagmatik asipat enkapsulatif lan dhistributif.
Leksikon basa Jawa kang ateges tumindak diperang adhedhasar pakartine perangan awake manungsa. Perangan awake manungsa kang bisa makarti yaiku sirah, gembung, tangan, lan sikil. Pakartine perangan awak kasebut awujud tembung-tembung kang nduweni sesambungan paradhigmatik lan sintagmatik. Sesambungan paradhigmatike pakaritine sirah ana 73 tembung kang asipat netep lan telung tembung kang asipat ora netep, pakartine gembung ana sangang tembung kang asipat netep lan telung tembung ora netep, pakartine tangan ana 72 tembung kang asipat netep lan petang tembung kang asipat ora netep, sarta pakartine sikil ana 26 tembung kang asipat netep lan telung tembung kang asipat ora netep.


Dene sesambungan sintagmatike leksikon kang ateges tumindak nduweni sipat enkapsulatif lan dhistributif. Ana 73 tembung pakartine sirah kang asipat enkapsulatif lan telung tembung kang asipat dhistributif, sangang tembung pakartine gembung kang asipat enkapsulatif lan telung tembung kang asipat dhistributif, 72 tembung pakartine tangan kang asipat enkapsulatif lan petang tembung kang asipat dhistributif, sarta 26 tembung kang asipat enkapsulatif lan telung tembung kang asipat dhistributif. Sakabehe tembung-tembung kang nduweni sipat enkapsulatif kasebut dijlentrehake adhedhasar sipat netepe sesambungan paradhigmatik sajrone leksikon pakartine perangan awak. Dene kang nduweni sipat dhistributif dijlentrehake adhedhasar sipat ora netepe sesambungan paradhigmatik sajrone leksikon basa Jawa kang ateges tumindak.

Adhedhasar andharan asile panliten kasebut, ing kene prelu didhiskusikake karo panliten sadurunge kang wis diandharake ing panliten kang saemper. Panliten kang saemper ing kene dibedakake dadi loro yaiku panliten ngenani pakartine awak lan panliten ngenani sesambungan paradhigmatik lan sintagmatik. 

Panliten kapisan kang nduweni sesambungan karo pakarti perangan awake manungsa wis tau diandharake Padmosoekotjo (1987:111) nalika ngandharake tembung kriya, dheweke nyebutake yen manungsa bisa makarti nganggo awak lan perangan awake manungsa. Sanajan Padmosoektjo nyebutake pakrtine manungsa, nanging dheweke durung njlentrehake kanthi jangkep perangan awak apa wae kang bisa makarti. Yen Padmosoekotjo wis nyebutake yen perangan awake manungsa bisa makarti banjur Wedhawati, lkk. (1990) nliti tipe makna verba basa Jawa. Wedhawati kasil nemokake 23 tipe makna verba adhedhasar tumindake manungsa, nanging durung cetha anggone nggolongake perangan awake manungsa utawa awake manungsa kang dinggo nindakake saben verba. Banjur anane panliten leksikon kang ateges tumindak adhedhasar pakartine perangan awake manungsa iki kanggo njangkepi panemune ahli basa kasebut supaya luwih mligi anggone njlentrehake wujud lan makna pakartine manungsa.

Kapindho yaiku panliten saemper kang nggoleki sesambungan paradhigmatik lan sintagmatik wis tau ditindakake Chamidah (2015) kanthi njlentrehake sesambungan paradhigmatik lan sintagmatike cacade awak. Sanajan padha-padha nggoleki sesambungan paradhigmatik lan sintagmatike ing awake manungsa, nanging wujude tembung kang dijlentrehake beda. Chamidah nyebutake wujud cacade perangan awake manungsa, dene panliten iki nyebutake pakartine perangan awake manungsa. Wujude tembung kang beda kasebut mbuktekake yen panliten iki lan panlitene Chamidah meh padha, nanging beda materi. Bab kang kaya mangkono ndadekake panliten basa Jawa luwih maneka warna.

Adhedhasar dhiskusi asil panliten kasebut, panliten ngenani sesambungan paradhigmatik lan sintagmatike leksikon basa Jawa kang ateges tumindak iki minangka panliten kanggo njangkepi panliten kang wis ana. Sanajan wis akeh panliten kanga meh padha, nanging panliten basa ing Desa Kemiri Kecamatan Kandangan Kabupaten Kediri iki kasil njlentrehake anane sesambungan paradhigmatik lan sintagmatike lekison kang ateges tumindak adhedhasar pakarti perangan awake manungsa.

PANUTUP

Isine bab panutup iki ngenani (1) dudutan lan (2) pamrayogane panliten leksikon basa Jawa kang ateges tumindak. Andharan kang luwih cetha ana ingg ngisor iki.
Dudutan

Panliten ngenani leksikon basa Jawa kang ateges tumindak iki nuduhake anane tembung-tembung kang nduweni sesambungan paradhigmatik lan sintagmatik. Panliten basa iki nliti wujude basa pakartine perangan awake manungsa ing Desa Kemiri Kecamatan Kandangan Kabupaten Kediri. Asile panliten iki nuduhake yen leksikon basa Jawa kang ateges tumindak diperang adhedhasar pakartine perangan awake manungsa. Perangan awake manungsa kang bisa makarti yaiku sirah, gembung, tangan, lan sikil. Pakartine perangan awak kasebut awujud tembung-tembung kang nduweni sesambungan paradhigmatik lan sintagmatik. 

Wujude sesambungan paradhigmatike perangan awake manungsa ana 193 tembung pakaritine sirah ana 73 tembung kang asipat netep lan telung tembung kang asipat ora netep, pakartine gembung ana sangang tembung kang asipat netep lan telung tembung ora netep, pakartine tangan ana 72 tembung kang asipat netep lan peteng tembung kang asipat ora netep, sarta pakartine sikil ana 26 tembung kang asipat netep lan telung tembung kang asipat ora netep. Dene sesambungan sintagmatike leksikon kang ateges tumindak nduweni sipat enkapsulatif lan dhistributif. Ana 73 tembung pakartine sirah kang asipat enkapsulatif lan telung tembung kang asipat dhistributif, sangang tembung pakartine gembung kang asipat enkapsulatif lan telung tembung kang asipat dhistributif, 72 tembung pakartine tangan kang asipat enkapsulatif lan petang tembung kang asipat dhistributif, sarta 26 tembung kang asipat enkapsulatif lan telung tembung kang asipat dhistributif. Sakabehe tembung-tembung kang nduweni sipat enkapsulatif kasebut dijlentrehake adhedhasar sipat netepe sesambungan paradhigmatik sajrone leksikon pakartine perangan awak. Dene kang nduweni sipat dhistributif dijlentrehake adhedhasar sipat ora netepe sesambungan paradhigmatik sajrone leksikon basa Jawa kang ateges tumindak. 
Pamrayoga

Asile panlitene sesambungan paradhigmatik lan sintagmatike leksikon kang ateges tumindak ing Desa Kemiri Kecamatan Kandangan Kabupaten Kediri iki isih akeh kurange. Mula saka iku panliti ngarepake ana panyaru kang sipate mangun supaya panliten sabanjure bisa luwih apik. Saliyane iku, panliten ngenani leksikon kang ateges tumindak adhedhasar pakartine awake manungsa isih durung ditliti. Mula saka iku, diajab ana panliten kang luwih cetha supaya panliten ngenani leksikon basa Jawa kang ateges tumindak bisa ngrembaka.

